
Ան մեզի տուած է ոյժը վերանորոգումի, որ կու գայ միայն անոնց՝ որոնք կը 
հաւատան և կը վստահին Աստուծոյ.

Ան մեզի կը ներշնչէ վստահութիւն մը, որ կու գայ անոնց միայն՝ որոնք գիտեն 
ըսել. «Տէրը իմ հովիւս է»:

Ստոյգ ըլլալու հիմքը խարսխուած պարտի ըլլալ մեր հաւատքին մէջ, միակ բանը՝ 
խօսող մեզի, բառեր կարեւոր չեն: Նման այն զոյգերուն՝ որոնք կ’ապրին միասին ու կը 
սիրեն իրար, և յաճախ խօսիլը կը նկատեն անկարեւոր. որովհետեւ երբեմն նայուածք 
մը, ժպիտ մը, ձեռքի հպում մը աւելի շատ բան կ’ըսեն քան որեւէ խօսք: Աստուծոյ 
խօսքը մեր սիրտերէն կը ներթափանցէ միայն ա՛յն ատեն՝ երբ մենք հաղորդակից 
ենք իր Սուրբ Հոգիին: Մեր Փրկիչն ու Տէրը՝ Քրիստոս ըսաւ. «Ճշմարիտ կ’ըսեմ ձեզի 
որ բաժակ մը սառը ջուր, սիրով տրուած, յաճախ աւելի կը գնահատուի», որովհետեւ 
այդ արարքը ա՜յնքան սէր կը բովանդակէ ու միաժամանակ կ’արտացոլացնէ՝ որ այդ 
բարերարուողին կեանքը կը հարստանայ ու այդ արարքը կը դառնայ միջոց մը որ 
Աստուծոյ Հոգին մտնէ այդ անձերուն մէջ ու այդպէսով խօսի անոնց:

Հո՛ն ուր սէրը կը խօսի՝ Աստուած կը խօսի: Այս սուրբ յարկէն ներս, մեր 
գաղութներէն ներս և առհասարակ Քրիստոնեայ ընկերութենէն ներս՝ եթէ սէր 
գոյութիւն չունի, ուրեմն աւելորդ է գոյութիւնը մեր հոյակապ տաճարներուն և 
հաստատութիւններուն: Աստուծոյ Հոգին միշտ կը փորձէ խօսիլ, կապի մէջ մտնել 
մարդկութեան հետ, իւրաքանչիւր անհատի, սրտի և կացութեան հետ: Հայր Աստուած 
միշտ կը փորձէ դպչիլ մեր հոգիներուն և միտքերուն իր Միածին Որդւոյն՝ Քրիստոսի 
սիրոյն ընդմէջէն: Հետեւաբար Մեծ Պահոց այս շրջանին բանանք ականջները մեր 
հոգիներուն՝ լսելու համար երկնային կանչը, որ մեզ դարձեալ կը հրաւիրէ դառնալու 
որդիները իր Սիրոյն և Լոյսին: 

Ն.Ա.Մ.  

ՀԱՂՈՐԴԱԳՐՈՒԹԻՒՆՔ

Ս. ԱԹՈՌՈՅՍ ԲԱՐԵՐԱՐ ՏԻԱՐ ԳԷՈՐԳ ԱԹԸՆԻԶԵԱՆ 

ՊԱՐԳԵՒԱՏՐՈՒԵՑԱՒ Ս. ՅԱԿՈԲԻ ԱՍՊԵՏ ՇՔԱՆՇԱՆՈՎ

Բարերար Գէորգ Աթընիզեան ծնած է Տիգրանակերտ, ուր անցուցած է իր 
մանկութեան և պատանեկութեան դժուարին օրերը: Օժտուած հայ մարդու ձեռներէց 
ոգիով և աշխատասիրութեամբ՝ ան յաղթահարած է կեանքի սկզբնական դժուարու-
թիւններն ու խոչընդոտները և կրցած է հասնիլ բացառիկ յաջողութիւններու:

Գաղթած է Միացեալ Նահանգներ 1980 թուականին և անմիջապէս լծուած 
առեւտրական գործի: Այդ ճիւղին մէջ հետզհետէ յառաջդիմութիւններ արձանագրած 
է շնորհիւ իր բնածին տաղանդին և չարքաշ աշխատանքին: Իր աշխատանքէն քաղած 
ճոխ արդիւնքը միայն ինք իր անձին համար չէ սեփականացուցած, այլ առաջին օրէն 
իսկ՝ տոգորուած քրիստոնէական ոգիով՝ ուզած է ուրիշներ եւս բաժնեկից դարձնել իր 
արդար վաստակին: Սկսած է օգտակար ըլլալ հայ և օտար հաստատութիւններու և իր 
գաղութին մէջ ճանչուած է որպէս «բարերար»:

Ամերիկաբնակ հայերու և ամերիկացիներու աչքէն աննկատ չէին կրնար անցնիլ 
անոր բարերարութիւնները, որոնց համար 2010 թուականին Պրն. Աթընիզեանին 
շնորհուեցաւ The Ellis Island Medal of Honor շքանշանը: Այդ պատուին կ’արժանանան 
Միացեալ Նահանգներ գաղթած անհատներ, որոնք կարեւոր նպաստ բերած են և կը 
բերեն Ամերիկեան կեանքին: Իսկ 1998 թուականին՝ երջանկայիշատակ Տ. Տ. Գարեգին 
Ա. Ամենայն Հայոց Կաթողիկոսը իր սրբատառ կոնդակով շնորհած էր «Ս. Գրիգոր 
Լուսաւորիչ» շքանշանը առ ի գնահատութիւն Մայր Աթոռ Ս. Էջմիածնի և Հայց. Առա-
քելական եկեղեցիներու ի նպաստ անոր ըրած բարերարութեանց:

2000 թուականին երբ Պրն. Աթընիզեան կը գտնուէր Ս. Երուսաղէմ՝ կատարելու 
համար հայ քրիստոնէի իր պարտականութիւնը, պիտի այցելէր նաեւ Ս. Յակոբեանց 
վանքը: Սրբատեղեաց մէջ՝ ի տես հայոց վայելած լայն իրաւունքներուն, իր մէջ ջերմ 
փափաք մը կը ծնի օգտակար ըլլալու հայ Երուսաղէմին և անսալով այդ ներքին 
զգացումին՝ ան նորոգել կու տայ Լուսարարապետարանը, պատմական հին և շքեղ 
շէնք մը, որ կը տիրապետէ վանքի մեծ բակին:

Թեմական մակարդակի վրայ եւս մեծ յարգանքի արժանացած է Պրն. Գէորգ 
Աթընիզեան: Հիւսիսային Ամերիկայի Արեւելեան Թեմի 106-րդ Պատգամաւորական 
ժողովը՝ գումարուած 2008-ին ի Պէյսայտ, Լոնկ Այլընտ, «Տարուայ Մարդ» հռչակեց 
Աթընիզեան եղբայրները առ ի գնահատութիւն անոնց կողմէ Առաջնորդարանին եղած 
շօշափելի նուիրատուութեանց:

Պրն. Գէորգ Աթընիզեան կարեւոր նուիրատուութիւն ըրած է նաեւ Մեծագոյն 
Պոստոնի Ս. Երրորդութիւն Եկեղեցւոյ: Այլ եկեղեցական հաստատութեանց կարգին 
նիւթապէս օգնած է նաեւ մերձակայ Ուոթըրթաուն քաղաքի Ս. Յակոբ Հայց. Եկեղեցւոյ, 
իսկ 2011 թուականին օժանդակած է իր ծննդավայր՝ Տիգրանակերտ քաղաքի Ս. 
Կիրակոս Եկեղեցւոյ վերանորոգման աշխատանքներուն ի նպաստ կատարուած հան-
գանակութեան:

Կարեւոր է յիշել Պրն. Գէորգ Աթընիզեանի բարերարութիւններէն ոմանք Հայաս-

ԿՐՕՆԱԿԱՆ

                                                            ՃԻՊՐԱՆ ԽԱԼԻԼ ՃԻՊՐԱՆ
Անգլերէնից թարգմանեց Ն.Ա.Մ.

ՓՈԹՈՐԻԿՆԵՐ

                                                                                                                              

Քրիստոնեաներ Նազովրեցի Յիսուսին կը նային ծնած իբր աղքատ, ապրած՝ 
խեղճ, անարգուած՝ որպէս անոք և խաչուած՝ իբր ոճրագործ, և կու լայ, կը սգայ ու 
կ’ողբայ, և միայն այս է որ ան կ’ընէ կարծելով թէ զինք այսպէսով կը պատուէ:

Եւ 19 դարերէ ի վեր Յիսուսի անձին ընդմէջէն մարդկութիւնը կը պաշտէ Անոր 
«թուլամորթութիւնը», մինչդեռ Յիսուս հզօր էր բառին իսկական առումով, սակայն 
մարդիկ չէին ըմբռներ իմաստը իրա՛ւ ոյժին, որովհետեւ Քրիստոս չապրեցաւ խեղճ ու 
վախով, և չմեռաւ գանգատով ու ցաւով, այլ ապրեցաւ իբր ըմբոստ և խաչուեցաւ իբր 
այդ ու մեռաւ իբրեւ հսկայ: Յիսուս՝ թեւատ թռչուն մը չէր, այլ հուժկու փոթորիկ մը, որ 
իր սլացքին մէջ կը փշրէր շինծու թեւերը մարդկութեան: Ան չեկաւ կապոյտ հորիզոնին 
ետեւէն մարդուն ցաւը վերածելու կեանքի խորհրդանշանի մը, այլ վերածելու կեանքը՝ 
իրաւունքի և ազատութեան:

Քրիստոս երբեք չսարսափեցաւ իր հակառակորդներէն, զինք հարուածողներէն, 
և զինք սպաննողներուն երբեք ցաւի արտայայտութիւն ցոյց չտուաւ, ու մանաւանդ՝ Ան 
չիջաւ իր լոյսի բնակարանէն քանդելու տուներ և անոնց քարերէն կառուցելու վանքեր 
կամ ճգնարաններ, տպաւորելու խստապահանջ մարդերն ու զանոնք առաջնորդելու 
քահանայութեան կամ կուսակրօնութեան: Աստուածորդին չեկաւ մարդոց սորվեցնելու 
վիթխարի և բարձր տաճարներ կառուցելու խեղճ խրճիթներու, և ցուրտ ու մութ 
տուներու կողքին, այլ Ան եկաւ մարդոց սիրտերը վերածելու տաճարներու, անձերը՝ 
զոհասեղաններու և միտքերը՝ կուսակրօններու:

Ահա ա՛յս էր որ ըրաւ Աստուածորդին, և անոնք են սկզբունքները որոնց համար 
Ան բոլորովին ինքնակամ և իր ամբողջական որոշումով խաչ բարձրացաւ:

Այո՛ Տէր, գլխուդ փշեպսակը իսկապէս պատուաբեր է և աւելի գեղեցիկ քան 
Հնդկաստանի Պահրամ թագաւորի թագը: Ափերդ խոցած գամերը աւելի փառաւոր 
են՝ քան Դիոս (Jupiter) չաստուծոյն գայիսոնը, և ոտքերուդ վրայ հեղած արեան 
կաթիլներու փայլքը աւելի շքեղ են քան Աշտարոթ թագուհիի մանեակը:

Հետեւաբար Տէր, ներէ՛ այն թուլամորթները, որոնք կ’ողբան քեզի, որովհետեւ 
չեն գիտեր իրենք իրենց վրայ ողբալ, և ներէ՛ անոնց՝ որոնք չեն գիտեր թէ Դուն մահովդ 
յաղթեցիր մահուան, և գերեզմաններու մէջ գտնուողներուն նոր կեանք պարգեւեցիր:

տանի Հանրապետութեան սահմաններէն ներս: Աթընիզեան եղբայրներ, այլոց հետ, 
բաժնետէրն են Երեւանի Ազատութեան Հրապարակի վրայ գտնուող Marriott Hotel-ին, 
նախկին Արմենիա Հիւրանոց: Այդ կապը առիթ կը ստեղծէ որպէս զի Պրն. Աթընիզեան 
յաճախ հայրենիք երթայ և որոշ ժամանակով մնայ հոն: Հայաստանի մէջ իր կատարած 
բազմաթիւ իրագործումներէն մէկը եղած է հայ շինականներուն գործ և միջոցներ 
հայթայթել՝ ապրուստ ապահովելու նպատակով:

Հայրենիքէն դուրս՝ Պրն. Աթընիզեան անդամակցած է այլեւայլ հայ և ոչ հայ 
կազմակերպութեանց և օգտակար հանդիսացած անոնց: Երկարամեայ անդամ 
է Մեծագոյն Պոստոնի Ս. Երրորդութիւն Եկեղեցւոյ, որուն ծխական խորհուրդին 
վրայ ծառայած է անցեալին՝ երկու շրջանով: Գործօն մասնակցութիւն ունեցած 
է Առաջնորդարանի Հայ Օգնութեան ֆոնտին: Օգնած է Պոլսոյ Ս. Փրկչի Ազգ. 
Հիւանդանոցին և Պոստոնի հայկական ծերանոցին: Այլեւայլ առիթներով օգտակար 
եղած է Պոլսոյ Պատրիարքարանին:

2000 թուականի Նոյեմբերին՝ Պրն. Աթընիզեան այլ արժանաւոր հայորդիներու 
հետ միասին մաս կազմած է Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի 
շքախումբին՝ Վեհափառ Հայրապետի Վատիկան այցելութեան առիթով և ներկայ 
գտնուած՝ Հայոց Հայրապետին և Հռոմի Յովհաննէս Պօղոս Բ. Պապին պատմական 
տեսակցութեան:

Իսկ 2017 թուականի 29 Դեկտեմբերին՝ Երուսաղէմի հայ Պատրիարք Տ. Նուրհան 
Արքեպիսկոպոս Մանուկեան Մեծագոյն Պոստոնի Ս. Երրորդութիւն Եկեղեցւոյ 
մէջ պատուեց Պրն. Գէորգ Աթընիզեանը «Սրբոց Յակոբեանց Ասպետ» խաչաձեւ 
ադամանդակուռ շքանշանով:

Պատրիարք Սրբազան Հայրը իր խօսքին մէջ ըսաւ, թէ ինչպէս ժամանակին 
Գանատական թերթ մը մրցոյթ մը յայտարարած էր «Բարեկամ» բառին լաւագոյն 
սահմանումին: Զանազան պատասխաններու մէջէն թերթին խմբագրութիւնը ընտ-
րած էր հետեւեալը՝ իբր լաւագոյն մեկնաբանութիւնը «Բարեկամ» բառին. «Իրա՛ւ 
Բարեկամը այն է՝ որ ներս կը մտնէ մեր կեանքէն երբ ամբողջ աշխարհը դուրս եկած է 
անկէ»՝ շէշտելով այն պարագան, որ Պրն. Աթընիզեան ինքնաբուխ կերպով ըրած է իր 
նուիրատուութիւնները: Եւ ատոր համար էր, որ Սուրբ Աթոռը գնահատեց զինք և իրեն 
շնորհեց «Սրբոց Յակոբեանց Ասպետ» շքանշանը, որով ան հանդիսացաւ առաջինը 
այդ ասպետներուն:

  


